САБАҚ ЖОСПАРЫ

Күні_________

Сабақ________
Сынып: 9 «А»

Пән: Қазақстанның экономикалық және әлеуметтік географиясы

Сабақтың тақырыбы: §1. Қазақстанның экономикалық және әлеуметтік географиясы 
                                                                                   нені зерттейді?
Сабақтың мақсаты:
Білімділік: Қазақстанның өткен, қазіргі кезеңдегі экономикасы және болашақ әлеуеті туралы түсінік беру, шаруашылығының кезеңдеріне сипаттама жасауға бағыттау. Негізгі ұғымдарды енгізіп, оларға анықтама беру. Экономикалық географиялық жағдаймен шаруашылықтың байланысын түсіндіре білу.
Дамытушылық:  Қазақстанның географиялық орнын және табиғи ресурстық әлеуетін карта бойынша сипаттау арқылы білімдерін тереңдету. Экономикалық географиялық нысандарға қатысты негізгі жағдайларды жете түсіндіріп, ойлау қабілетін арттыру.
Тәрбиелік: Өз отаны туралы білімдерін тереңдете келе, отансүйгіштік қасиеттерін артыру, географиялық мәдениетке тарту. 

Сабақтың түрі: Жаңа тақырыпты таныстыру
Сабақты оқыту әдісі: Сұрақ-жауап, түсіндірмелі
Сабақтың әдістемелік жабдықталынуы:  Оқулық, Қазақстанның экономикалық 

                                                                                 картасы, дүниежүзі картасы.

Сабақтың жоспары:

	№
	Сабақтың кезеңдері
	Берілетін уақыт (мин)


	1.
	Ұйымдастыру
	1-2

	2.
	Өткен сабақты еске түсіру
	4-5

	3.
	Жаңа тақырыпты түсіндіру
	18-20

	4.
	Жаңа тақырыпты бекіту
	5-6

	5.
	Қорытындылау 
	1-2

	6.
	Бағалау 
	2-3

	7.
	Үйге тапсырма беру
	1-2


Сабақ барысы.
І. Ұйымдастыру кезеңі.  Сыныпқа кіріп, оқушылармен  амандасып, сыныпқа өзімді таныстыра кетемін. Сыныпты тугендеймін. 8 сыныпта өткен тақытыптар бойынша сұрақтар қою арқылы қайталау жүргіземін. Оқушылардың зейінін тұрақтандырып, жаңа сабақты түсіндіруге кірісемін. Жаңа тақырыпты тірек-сызбамен жұмыс істеу арқылы бекітемін.

ІІ. Өткен сабақты еске түсіру (сұрақ-жауап)
1. Еліміз қандай мемлекеттермен шектесіп жатыр? (картаға шығып көрсетіп беру керек)

2. Неше облыс және мемлекеттік маңызы бар қала бар?

3. Жер көлемі бойынша дүниежүзінде нешінші орынды алады?

4. Мұнай мен газдың мол қоры қай аймақтарда шоғырланған?

5. Көмірді қай аймақтарда өндіреді?

6. Еліміздегі ірі-ірі өзендерді атап, картадан көрсет.
7. Көлдерді картадан көрсет.
8. Қара топыраққа еліміздің қай аймағы бай? 
ІІІ. Жаңа тақырыпты түсіндіру.
Экономикалық-әлеуметтік география – қоғамдық географиялық ғылым. Эконом-географ Н.Н.Баранскийдің айтуынша бұл «қай жерлерде қалалар салуды, қандай зауыттардың бой көтеретінін, жолдардың қайда апаратынын болжайтын ғылым». 
Алғашқы эконом-географиялық еңбек 1567 жылы итальн көпесі, ғалым Л.Гвиччардинидің «Нидерландының сипаттамасы» атты кітабы болып саналады. Арадан екі жүз жыл өткен соң М.В.Ломоносов бұл ғылымға экономикалық география деген атау берді.

Экономикалық география экономиканы (шаруашылықты) зерттейді. Бірақ экономика өз бетінше өмір сүрмейді. Ол тек адамзаттың арқасында ғана қалыптасады. Сондықтан Адамзат мәселелері – оның өмір сүру және жан-жақты даму жағдайлары, яғни әлеуметтік мәселелері географтарды толғандырмай қоймайды, сөйтіп ХІХ ғасырдың соңы мен ХХ ғасырдың басында әлеуметтік география қалыптасты.

«Экономика» және «Әлеуметтік» ұғымдар бір-бірімен тығыз байланысты. Сөйтіп бұл ұғымдар бір ғылымның – экономикалық және әлеуметтік географияның аумағына бірікті.
Экономикалық-әлеуметтік география – халық пен шарушылықтың орналасуын, яғни қоғам өмірінің аумақтық ұйымдасуын зеттейді. Шаруашылықты халықпен және табиғи ортамен біріктіре зерттей отырып, ол қоғамды тиімді аумақтық ұйымдастырудың принциптерін ғылыми түрде негіздейді. Оның мақсаты – еңбек өнімділігінің артуына, табиғи байлықтарды қорғау мен көбейтуге, қазақстандықтардың өмір сүру жағдайын жақсартуға ықпал ету.

 Экономикалық-әлеуметтік географияның екі негізгі саласы бар. Олар, экономикалық география және әлеуметтік география. Бұл салалардың әрқайсысына әртүрлі ғылымдар жатады. Негізгі екі салаға тоқтала кетсек. Қазақстанның экономикалық географиясы шаруашылықты, оның дамуын, орналасуын, қоршаған ортаға әсерін өндіріс географиясы, көлік географиясы және ауыл шаруашылық географиясы ғылымдары зерттейді.
Әлеуметтік география халықты, адамдардың әлеуметтік өмір сүру жағдайларын: олардың еңбек етуін, дем алуын, мәдени-тұрмыстық қызметпен қамтамасыз етілуін халықтар географиясы, қызмет көрсету географиясы және демалыс географиясы зерттейді.
Пәнаралық байланыстар. Экономикалық-әлеуметтік география көптеген ғылымдардың дерегіне сүйенеді. Ең алдымен оған табиғатқа қатысты ғылымдар – физикалық география, химия, биология жатады. Химия пәнінен алынған білім көптеген өндіріс кәсіпорындарының орналасу жағдайларын түсіндіруге мүмкіндік береді. Ал биология өсімдік географиясын оқып үйренуде мәліметтер қажет. Мысалы, өсімдіктердің топырақ, температура, ылғалдылық, жарық жағдайларына қажеттілігін биология түсіндіреді. Халық пен шаруашылық туралы сандық мәліметтерді статистика береді. Еліміздің қазіргі ерекшеліктерін түсіну үшін тарихтан алатын білімнің маңызы зор.
IV. Жаңа тақырыпты бекіту.
Экономикалық – әлеуметтік географияның салаларын және оған жататын ғылымдарды, сонымен қатар қандай пәнаралық байланыстарды сызба – тірек арқылы көрсету.


V. Сабақты қорытындылау.
Бүгінгі сабақта, экономикалық – әлеуметтік географияның мақсатымен таныстырдым, ғылымның салалары, оларға жататын ғылымдармен таныстырдым. Пәннің басқа пәнмен байланысын түсіндірдім.
VI. Бағалау.

VII.Үй тапсырмасы:

§1 оқу, параграф соңындағы берілген тапсырмаларды дәптерге жазбаша түрде орындап келу (12 бетте). 13 бетте берілген сұрақтардың жауабын дәптерге жазу керек.

